
BOKSDA TEXNIK VA TAKTIK TAYYORGARLIK METODIKASI 

ANNOTASIYA 

Mazkur maqolada yuqori malakali bokschilarning musobaqa faoliyati 

ishonchligini takomillashtirish macalalari yoritiladi. Bokschilar musobaqalarda 

qo‘llaniladigan texnik va taktik harakatlarini takomillashtirishning turli uslublari taklif 

qilingan. Maqola boksning turi bo‘yicha yuqori sportchilar bilan ishlaydigan 

murabbiylar uchun mo‘ljallangan. 

Tayanch so‘zlar. Musobaqa, sport, texnika,taktika. Boks, mahurat, 

harakat,tayyorgarlik, ring. 

АННОТАЦИЯ 

В статье рассматриваются вопросы совершенствования надёжности 

соревновательной деятельности высококвалифицированных боксеров. 

Предложены различные методы совершенствования технико-тактических 

действий боксеров используемых в соревновательных поединок. Статья 

предназначена для тренеров, работающих с высококвалифицированными 

спортсменами по видам бокса. 

Ключевые слова: соревнования, спорт, техника, тактика, бокс, мастерство, 

движение, подготовка, ринг. 

Musobaqa faoliyati nazorati va uning kelgusi tahlili u yoki bu sportchini 

tayyorlashda uning kuchli va zaif tomonlarini aniqlash imkonini beradi. Bu ma’lumot 

mashg‘ulot jarayoniga tuzatishalr kiritish uchunmuhim hisoblanadi. Sport texnikasini 

o‘rganish usullari kinematic va dinamik harakatlar xususiyatlarini qayd etishda harakat 

unsurlarini tahliliy tarzda ajratish imkonini beruvchi turli xil usullarini o‘z ichiga oladi. 

Agar sportchi tayyorgarligining maqsadi uning jahon va Osiyo chempionatlari 

kabi yirik musobaqalarda muvaffaqiyatli ishtirok etishi bo‘lsa, texnik va taktik 

tayyorgarlik ko‘rsatkichlarini aniqlashda ushbu musobaqalardagi jangler 

bayyonnomalarini tahlil qilish hamda asosiy e’tiborni yuqori malakali bokschilar bilan 

bo‘lgan bahslarga qaratish lozim. Shunday qilib, ta’kidlash joizki, sport tayyorgarlik 

dasturining maqsadli vazifalari baholanayotgan ko‘rsatkichlarning xususiyati va 

darajasini belgilaydi. 

Taktika quydagi omillar majmuidan yuzaga keladi: o‘z tayyorgarligining kuchli 

tomonlari va raqibning kamchiliklari hamdatexnikani egallashning individual 

xususiyatlaridan foydalanish, raqibni chalg‘itishchi harakatlar bilan adashtirish, jangda 

qulay fursat tug‘ulgan paytda foyda keltiruvchi usullardan foydalanish, kuchni 

tejamkorlik bilan sarflash mahorati, qoidalarda belgilangan imkoniyatlar, ring 

maydoni, o‘zining morfologik va fiziologik xususiyatlaridan puxta foydalanish va 

boshqalar ( 3, 4, 5 ). 

Yakkakurash turlarida, ayniqsa, boksda texnika va taktika bir-biriga shunday 

chambarchas bog‘langanki, ba’zi mutaxassislarning bokschi harakatlarini 

tabaqalashtirish tarzda ko‘rib chiqayotganda, ularning qanday harakatlar texnik, 

qanday harakatlar esa taktik harakatlar ekanligi borasidagi qarashlari bir- biriga zid 

kelib qoladi. Aslida esa ular dialektik birlikni tashkil etadi ( 1, 2, 5 ). 

Yuksak mahoratli bokschilar o‘zgarayotgan qoidalarga bog‘liq holda texnik va 

taktik harakatlardan doimo oqilona foydalana oladilar. Yangi qoidalar etakchi 

bokschilarning mahoratiga qanday ta’sir ko‘rsatishini taxmin qilish mumkin: ularning, 

asosan, hujum harakatlari, samarali usullar, real himoyalanish va qarshi hujum 

harakatlarini qo‘llash qobiliyati o‘sib boradi.  

Yuksak mahoratli sport ustalarini tayyorlash tizimi bajarilayotgan texnik va taktik 

harakatlar bokschining individual xususiyatlariga to‘liq mos kelishini talab qiladi. 

Texnik va taktik harakatlarning tuzilishi ularning morfologik belgilari, jismoniy 

rivojlanishi, funksional xususiyatlari, ruhan tayyorligiga muvofiq bo‘lishi lozim. 

Sport morfologiyasi sohasida o‘tkazilgan ilmiy tadqiqotlar shuni aniqladiki, 

ma’lum bir total o‘lcham va tana proporsiyasiga ega bo‘lgan bokschilar ba’zi usullarni 

muvaffaqiyatliroq qo‘llay olishadi. Masalan, bilak qanchalik uzun bo‘lsa, bukuvchi 

muskullar va rostlovchi muskullarning nisbiy kuchi shunchalik kan bo‘ladi. Oyoq 

qanchalik uzun bo‘lsa, sonning bukuvchi va rostlovchi muskullari mutloq kuchi 

shunchalik ko‘p, nisbiy kuchi esa shunchalik kam bo‘ladi. Bundan tashqari, uzun qo‘l- 

oyoqlar yo‘l va tezlikdan yutish imkonini ta’minlaydi.  

Shu bilan bir qatorda, texnik va taktik imkoniyatlar kuch ishlatiladigan 

tayyorgarlikning individual xususiyatlariga ham bog‘liq. Shu bilan bir vaqtda, hujumni 

muvaffaqiyatli yakunlashning bir necha variyantlarini egallagan mashhur bokschilar 

ham etishib chiqa boshlagan. Bunday bokschilar musobaqalarda, odatda,ehg yaxshi 

texnika uchun beriladigan sovrinlar bilan mukofotlanganlar. Biroq yirik 

musobaqalardagi raqobatning o‘sishi yuksak mahoratli bokschilar texnik va taktik 

harakatlar qatorida o‘zlarining “ shoh usul”larine saqlab qolgan holda taktik 

imkoniyatlarini kengaytirib borishlariga imkon yaratdi.  

Zamonaviy boks texnikasi bo‘yicha o‘tkazilgan tadqiqotlar shuni ko‘rsatdiki, 

mahoratli bokschilar bir musobaqa davomida turli xil texnik va taktik hujum 

harakatlarining bir necha variyantini qo‘llamoqdalar. Bundan tashqari,eng kuchli 

bokschilar etarli darajada samarali va ishonchli tarzda hujumga o‘tmoqdalar. Hujum 

taktik jihatdan puxta tayyorlangandagina, ular maksimal kuch va tezlikdan 

foydalanmoqdalar. 

Katta kuchni talab qilmaydigan taktik harakatlarni qo‘llagan holda ular kuchni 

tejab, ish qobiliyatini bellashuv so‘ngiga qadar saqlab qolmoqdalar. Hakamlar hujum 

harakatlarining 50%ini ustunlik deb baholaydi. 

Eng muhum taktik harakat bu aldamchi harakatlar yordamida ro‘y beradigan 

hujum xavfidir. Haqiqiy hujum harakatlarining aldamchi harakatlarga nisbatan 1:2 

bo‘lishi 0,5 koeffisintli hujum ehtimolini beradi. Bunday ehtimolni raqib qiyinroq 

anglay oladi va unga haqiqiy hujumga qarshi himoyalanish qiyin kichadi.  

Sport amaliyoti texnik va taktik harakatlarning hujum,himoya va qarshi hujum 

tuzulmalarini ishlab chiqdi.Yirik musobaqalarda usullarning ko‘p turlari qayd etilgan. 

Biks rivojining zamonaviy darajasi bokschining barcha texnik va taktik harakatlarni 

egallashi, ularning qo‘llay olishi va maqsadga muvofiq tarzda mujassamlantirishini 

talab qiladi. Biroq texhik va taktik hujum harakatlari boksning tabiyati bilan bog‘liq 

bo‘lganligi tufayli asosiy harakatlar sifatida qabul qilinadi. 

Hujum taktikasi g‘alabaga olib boruvchi yo‘l hisoblanadi, chunki u eng yirik 

musobaqalardagi hakamlikning zamonaviy qoidalari va uslubiga ko‘proq mos keladi. 

Jahonning eng yaxshi bokschilari bu yorqin ifodalangan hujum uslubiga ega 

sportchilardir. Hujum taktikasi bokschidan yuqori faollikni talab qiladi,ammo buning 

uchun a’lo funksional va ruhiy tayyorgarlik, kombinasion uslubdagi texnik va taktik 

harakatlarning turli variantlarini qo‘llash mahorati, uzluksiz aldamchi va hujum 

harakatlarining almashinuvi bilan birga onda-sonda shiddatli va tajovuzkor hujumlarni 

uyushtirish qobiliyati talab qilinadi.  

Texnik va taktik harakatlarni sust o‘zlashtirish bokschilar, odatda, raqibining 

qarshiligini engib o‘tishga mo‘ljallangan foydasiz, nooqilona usullarni bajaradilar. 

Bunday harakatlar hujum qiluvchida kuch ustunligi bo‘lgan taqdirdagina muvaffaqiyat 

keltiradi. Ko‘pincha yuksak mahoratli bokschilar ularning tuzilishini “ biomexanik 

namuna ” ga yaqinlashtiruvchi oqilona texnik va taktik harakatlarni qo‘llagan holda 

o‘zlaridan jismonan kuchliroq raqibni ham engishadi. Ichki va tashqi kuchlar to‘g‘ri 

mujassamlashganda va ishga solinganda, texnik va taktik hujum harakatining kuch 

yoki vaqt bo‘yicha yutishni ta’minlovchi tuzilishi shakllanadi.  

Bokschilarning hujum harakatlari tuzilishini tahlil qilish shuni ko‘rsatdiki, raqibni 

harakat faoliyatini oldindan o‘rganish va unga nisbatan qarshi taktik usullarni qo‘llagan 

holda g‘alaba keltiruvchi zarbalarni berishlikdir. Hujum qilish jarayonida sportchi 

o‘zining tana faoliyatini ong bilan birlashtirgan holda o‘z maqsadiga erishadi. 

Ayniqsa, tajribali bokschining xató harakatni amalga oshirishi va turg‘unlikni 

yo‘qotishini kutishdan umidni uzsa ham bo‘laveradi. Binobarin, turish holati va 

ringdagi jang vaqtida yuqori mahoratli bokschi o‘zining texnik va taktik harakatlari 

bilan qulay dinamik vaziyat lahzasini tayyorlay bilishi kerak.   

